
«Жыл мезгілдері» 
 

 

Аппақ көрпе жамылған аппақ дала, 

Жасап алып дос етеміз аққала. 

Терезеге өрнектелген ақ қырау, 

Суретшінің шақ келмес қаламына. 

 

Бәйшешек бүрленеді қар астында, 

Күн көзінен қашады қар да, мұз да. 

Ақ аяздан тоңған бүгін балалар, 

Шуағына қосылады шаттана. 

 

Көктем келіп, жер әлем гүлденер, 

Жасыл алқап жерлерімен үндесер. 

Наурыз көже қайнатады қазанға, 

Ақ орамал таққан аппақ әжелер. 

 

Жаз келсе бір жадыраймыз қуанып, 

Арық-суға рахаттанып шомылып. 

Атам ерте қармақ салып өзенге, 

Жемістері тұр бақшада мол самсып. 

 

Жаз келсе бір марқаяды бар бала, 

Ыстығы мен шөліне де шыдап та. 

Ару қала Астананы шарлаймыз, 

Одан асқан сұлулық жоқ тамаша! 

 

Күз келгенде асығамыз мектепке, 

Түзеп жейде, асынымыз сөмке де. 

Білім күні шоқ гүлдермен жүгіріп, 

Ұстаздарды асығамыз көруге. 

 

Сары жапырақ көмер сонда көшені. 

Жыл құстары жылы жаққа көшеді. 

Жаңбыр жауып жаздан қалған шаңдарды, 

Жуып –шайып, қоңыр самал еседі. 

